
புண்ட³ரீகக்ரு’தம் 1 விஷ்ணுஸ்தோத்ரம்

புண்ட³ரீக உவாச ।
நமஸ்தே ஜக³தா³தா⁴ர ஸர்க³ஸ்தி²த்யந்தகாரண ।
நாராயண நமஸ்தேऽஸ்து பரமாத்மந்பராயண ॥ 21॥
பரமார்த²ஸ்த்வமேவைகோ ப⁴வாப்யயவிவர்ஜித: ।
நித்யாநந்த³ஸ்வரூபம் த்வாம் வித³ந்தி த்⁴யாநசக்ஷுஷ:॥ 22॥
சிந்மாத்ரம் ஜக³தாமீஶமதி⁴ஷ்டா²நம் பராத்பரம் ।
கத²ம் நு மூட⁴ஹ்ரு’த³யாஸ்த்வாம் ஜாநந்தி ஸுநிர்மலம் ॥ 23॥
காமார்த²லிப்ஸாஸம்ப்⁴ராதசேதஸோऽத்யந்தது:³கி²ந: ।
க³தாக³தபதே² ஶ்ராந்தா:ஸுக²பா⁴ஜ: கதா³சந ॥ 24॥
அநுகம்பய மாம் நாத²ஸுதீ³நம் ஶரணாக³தம் ।
மூட⁴ம் து³ஷ்க்ரு’தகர்மாணம் பதிதம் ப⁴வஸாக³ரே ॥ 25॥
கோऽந்யஸ்த்வத்ஸத்³ரு’ஶோ ப³ந்து⁴ர்ப்³ரஹ்மாண்டே³ நாத² வர்த்ததே ।
ஸ்வகர்த்தவ்யாநபேக்ஷோ யோ தீ³நாநாத²த³யாலுக:॥ 26॥
உச்சாவசப்⁴ரமாத்³து:³க²ம் ஜலயந்த்ரக⁴டீமிவ ।
அஜஸ்ரமதி⁴கர்த்தாரம் பரித்ராஹி க்ரு’பாம்பு³தே⁴ ॥ 27॥
யோக³க்ஷேமாபி⁴ஸந்தா⁴நா யே மூடா⁴ஸ்த்வாமுபாஸதே ।
லீலாவிமுக்தித³ம் தே வை த்வந்மாயாபரிமோஹிதா:॥ 28॥
நாராயணேதி த்வந்நாம கீர்திதம் து யத்³ரு’ச்ச²யா ।
த்வத்தோऽதி⁴கம் ஜக³ந்நாத² சதுர்வர்கை³கஸாத⁴நம் ॥ 29॥
த்வம் து தைஸ்தை: ப்ரு’த²க்³யஜ்ஞைஸ்தாஸ்தா:ஸித்³தீ:⁴ ப்ரயச்ச²ஸி ।
த்வமேக: ஶரணம் நாத² பதிதாநாம் ப⁴வார்ணவே ॥ 2.5.30॥
ஜ்ஞாநநௌகாஸமாரூட: ⁴ கருணாக்ஷேபணீகர: ।
பரம் பாரம் ப்ரபோ⁴ நேதும் ஸம்ஸாராப்³தே⁴ர்விசேதநம் ॥ 31॥

த்வமேக ஈஶிஷே ப⁴க்த்யாநந்யயா பரிசிந்தித: ।
யேऽந்யே முக்திப்ரதா³ தே³வா: ஶாஸ்த்ரேஷு பரிநிஷ்டி²தா:॥ 32॥
து:³கா²ப்³தி⁴கும்ப⁴யோநிம் தே த்வத்³ப⁴க்திம் ப்ராபயந்தி வை ॥ 33॥
தந்மே ப்ரஸீத³ ப⁴க³வந்பத³பங்கஜே தே
ப⁴க்திம் த்³ரு’டா⁴ம் விதர நாத² ப⁴வாப்³தி⁴முச்சை: ।
கோ⁴ரம் ஸுது³ஸ்தரமமும் ஹி யயா தரேய-
மஷ்டாங்க³யோக³ஜநிதஶ்ரமவர்ஜிதோऽபி ॥ 393॥
த⁴ர்மார்த²காமநிசயை:குமதிப்ரக்³ரு’ஹ்யை:
க்ஷுத்³ரைரமீபி⁴ரஹிதால்பஸுகை²ர்ந கார்யம் ।
ஆஜ்ஞாபயாங்க்⁴ரிநலிநத்³வயசிந்தநேऽத்³ய
ஸாந்த்³ராநுவர்தி⁴தஸுகா²ர்ணவமஜ்ஜநம் மே ॥ 35॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே
பஞ்சமாத்⁴யாயாந்தர்க³தம் புண்ட³ரீகக்ரு’தம் விஷ்ணுஸ்தோத்ரம் ஸமாப்தம் ।

ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 5/21-25॥

